
Аннотация: Бу илмий мақолада темир йўл участкаларида поездлар ҳаракатини бошқарувчи 

ва назорат қилувчи Луч, Нева, Диалог тизимларининг таҳлили келтириб 

ўтилган. “Ўзбекистон темир йўллари” АЖда мавжуд тизимлар бўйича қўшимча 

таклифлар келтирилган. Шунингдек ҳозирги кунда темир йўл участкаларида 

юқори тезликда ҳаракатланувчи поездлар ҳаракатини ташкил қилишда поезд 

диспетчерининг юкламаларини камайтириш учун таклиф келтирилган. 

Калит сўзлар: поезд, станция, участка, перегон, диспетчерлик марказлаштириш, поезд 

диспетчери. 
 

Кириш 

Темир йўл транспортининг асосий вазифаси йўловчи ва юкларни 

белгиланган манзилига хавфсиз етказиш. Темир йўл транспортида ҳаракат 

ҳавфсизлиги автоматика ва телемеханика қурилмалари, ҳамда тизимлари 

ёрдамида таъминланади[1-5]. Ушбу тизимлар ҳатоликка йўл қўйиши мумкин 

эмас. Кичик ҳатоликлар ҳам иқтисодий жиҳатдан кўп йўқотишларга ва баъзи 

ҳолатларда эса ўлим билан туговчи ҳалокатли бахтсиз ҳодисаларга олиб 

келиши мумкин[1]. 

Ўзбекистон темир йўлларида юқори тезликда ҳаракатланувчи поездлар 

ҳаракатини ташкил қилишда асосий мақсадлар қуйидагилар ҳисобланади: 

- замонавий ва самарали транспорт инфратузилмасини ривожлантириш, 

иқтисодиётда товар айланмасини жадаллаштириш ва транспорт 

ҳаражатларини камайтиришни таъминлаш; 

- аҳоли учун транспорт комплекси ҳизматларидан фойдаланиш 

имкониятларини ошириш; 

- транспорт тизимининг комплекс ҳавфсизлигини ва барқарорлигини 

ошириш; 

- транспортда инвестиция муҳитини яхшилаш ва бозор муносабатларини 

ривожлантириш. 

Ушбу мақсадларга эришиш учун қуйидагиларни вазифаларни ҳал қилиш 

керак: 

- алоқа линияларини ривожлантириш; 

- тезюрар йўловчи ташишни ташкил этиш учун темир йўл линияларини 

модернизация қилиш; 

- ҳалқаро транспорт каридорларинини рақобатбардошлигини ошириш; 

- транспорт ҳавфсизлигини таъминлаш; 

- транспорт ҳавсизлигини назорат қилишнинг яхлит тизимини ишлаб 

чиқиш; 

- инвестицияларни лойиҳаларини бошқариш меҳанизмларини 

шакллантириш ва ривожлантириш. 

Замонавий ва самарали транспорт инфратузилмасини ривожлантириш 

темир йўл тармоғи участкаларининг ўтказиш қобилиятини ошириш, темир йўл 

транспортининг доимий қурилма ва иншоотларини модернизация қилиш, 

темир йўл линияларини электрлаштириш каби вазифаларни ҳал этишни 

назарда тутади[2]. 

“Ўзбекистон темир йўллари” АЖ таркибидаги мавжуд 

диспетчерлик марказлаштириш тизимлари 

Темир йўл транспортиниг инфраструктураси ривожланган сайин, 

поездлар ҳаракат тезлиги ва зичлиги ортишига олиб келади. Поездлар 

ҳаракатини ташкил этишда, поезд диспетчери асосий фигура ҳисобланади. 

Поездлар ҳаракатини бошқариш ва назорат қилиш диспетчерлик 

марказлаштириш (ДМ) қурилма ва тизимлари ёрдамида амалга оширилади. 

ДМ тизимлари белгиланган ҳизмат муддати давомида ҳар қандай шароит 

ва режимларида белгиланган ҳавфсизлик ва ишончлилик даражасини 

таъминлаши керак[2]. 

“Ўзбекистон темир йўллари” АЖ таркибида ҳозирги кунда 278 та 

станциялар мавжуд бўлиб[2], улар ягона диспетчерлик марказида 14 та 

участкага бўлинган ҳолда назорат қилинади ва бошқарилади. “Нева”, “Луч”, 

“Диалог”, “Зарафшон”, “Ebilock-950” тизимлари бугунги кунда “Ўзбекистон 

темир йўллари” АЖ таркибида фойдаланиб келинмоқда. 

“Нева” ДМ тизими 

«Нева» тизими диспетчерлик марказлаштириш кодли қурилмаларининг 

«ТУ» кўп такрорланувчи сигналлари ва «ТС» кўп такрорланувчи даврий 

узатишларини таъминлайди. Бундай сигналларни узатиш учун частотавий 

импулс белгисидан фойдаланилади. «ТУ» ва «ТС» частотавий канал спектри, 

олис масофадаги алоқа аппаратураси оддий телефон канали спектри билан мос 

келади ва бу аппаратурадан узоқда жойлашган участкаларни бошқариш учун 

фойдаланиш мумкин. 

Тизимнинг қурилмалари «ТУ» ва «ТС» сигналларини бешта частота 

каналлари орқали узатиш имкониятини беради: битта «ТУ» канали (400-900 

Гц частота тасмаси) ва тўртта «ТС» канали (900-3150 Гц). 

«ТУ» (1-жадвал) сигналини юбориш учун қуйидаги тўртта ишчи 

частотадан фойдаланилади: жуфт импульсларни юбориш учун 𝑓1=500 Гц ва 

𝑓2=600 Гц, тоқ импульслар учун эса 𝑓3=700 Гц ва 𝑓4=800 Гц. Шундай қилиб 

ҳар бир «ТУ» сигнали иккита мантиқий қийматни қабул қилиши мумкин (1 

ёки 0). Қуйи частоталарда (𝑓1, 𝑓3) актив (А) қийматларни, яъни мантиқий 1, 

юқори частоталарда (𝑓2, 𝑓4) эса – пассив (П), яъни мантиқий 0 ни қабул қилади. 

1-жадвал 

Символлар 

(рақам) 
Частота, Гц 

Импульслар 
1 0 

Жуфт 500 600 

Тоқ 700 800 

Агар кўп тактли «ТУ» сигнали узатилмай қолса, у ҳолатда «ТУ» 

каналидан актив тўхталишлар билан ажратилган «ЦС» сигналлари узатилади. 

Актив тўхталиш частотаси 𝑓4=800 Гц бўлган ўзгарувчан ток орқали узатилади, 

махсус адабиётларда бу актив паузалар тинчлик частотаси дейилади. Ушбу 

токни барча чизиқли пунктлар қабул қилади ва чизиқли занжирнинг созлигини 

текширишга хизмат қилади. Чизиқли занжирда «ТУ» сигнали пайдо бўлганда 

𝑓4 частота 𝑓2 ўзгаради. 

«ТУ» сигнали нолинчи ва 18 та ишчи, жами 19 та импульсдан иборат. 

Актив тўхталиш «АП» билан белгиланган «ТУ» кўп тактли сигналининг 

тузилиши 1-расмда кўрсатилган. 

«СЛ1» деб белгиланган «0» номерига эга ва уч баравар оширилган 

давомийликка эга бўлган хизмат импулсини линияга жўнатишдан сўнг «ТУ» 

кўп тактли сигналини узатиш бошланади. Бу импулс қабул қилиш 

пунктларида «ЦС» сигнали ажратиш тугунларини ўчириб қўйиш учун керак 

бўлади. 

Чизиқли пунктдаги қурилмаларни ишчи ҳолатга ўтказиш учун 

мўлжаланган 0-импульс 𝑓2 частота билан юборилади. Ишчи импульслар 

қуйидаги уч босқичда танланади: станцияни танлаш-----станциядаги гуруҳни 

таглаш----гуруҳдаги объектни танлаш. 

«Нева» тизимидан ҳозирда Ўзбекистон темир йўлларидаги Қўнғирот 

МТУсида ва Буҳоро МТУнинг Буҳара 1 – Ҳўжадавлат участкаларида 

фойдаланиб келинмоқда. 

 
1-расм. «Нева» тизимида ТУ сигналини тузилиши 

“Луч” ДМ тизими 

«Луч» тизими диспетчирлик марказлаштириш кодли қурилмаси «Нева» 

тизими базасида ДМнинг фойдаланиш тажрибасини хисобга олиб ишлаб 

чиқилган, ҳамда «Нева»дан яхшиланган тавсифларига эга[2]. 



Transportda resurs tejamkor texnologiyalar // Ресурсосберегающие технологий на транспорте.  

 

421 

Сборник конференций Ташкентского государственного транспортного университета. 2021 год, 

декабрь. http://transportjournals.uz/    https://tstu.uz/ 

«Луч» тизими хам «Нева» тизими каби, телебошқарув (ТУ) кўп тактли 

сигналлари тартибли узатишни ва теленазорат (ТС) кўп тактли сигналларини 

даврий узатиш усулини таъминлайди. 

«Луч» ва «Нева» тизимларининг техник характерлари ва тузилишларига 

кўра, узатиш ва ТС кўп тактли сигналларини қабул қилиш қурилмалари 

бутунлай бир ҳилдир, аммо қуйидагилар билан фарқланади: 

-қурилманинг ишлаш тамойилидаги схемасида контактсиз мантиқий 

элементларидан фойдаланилади, улар ярим ўтказгичли кремнийли ускуналар 

диод ва транзисторлар асосида бажарилади, бу атроф муҳит ҳароратини 

кенгроқ диапазонда ўзгарганида ҳам ишлашини таъминлайди. 

«Луч» тизими ТУ кўп тактли сигналларни узатиш ва қабул қилиш 

қурилмаси «Нева» тизимидаги шундай қурилмалардан тубдан фарқланади. 

Қурилмада контактсиз мантиқий элементлар ишлатилади, улар кремнийлик 

ярим ўтказгич ускуналаридан ишланган. Контакт элементларини ишлатиш, 

хабар дешифратори ва қабул қилиш регистри такрорлагичлари билан 

чегараланган. Бундан ташқари қурилма жавобгар буйруқларни узатиш учун 

мўлжалланган бўлиб, буларга; йўналишни фавқулотда ўзгартириш, 

маршрутларни сунъий ажратиш, таклиф қилувчи сигналларни бошқариш. 

ТУ кўп тактли сигналлари ва ЦС сигналини узатиш учун частотаси 500 гц 

бўлган ўзгарувчан токдан фойдаланилади. ТУ канали 400÷600 гц спектрида 

жойлаштирилади. ТУ кўп тактли сигналлари ва ЦС сигналларининг «0» ва «1» 

белгиларини узатиш учун нисбий фазали манипуляция тамойилидан 

фойдаланилади. ТУ кўп тактли сигнали 30 тактдан иборат бўлиб, унда ТУ 

каналига 31 та белги узатилади. Бу сигналнинг тузилиши 2-расмда 

кўрсатилган.  

ТУ кўп тактли сигнали белгилари 0 дан 30 гача рақамланган. Агар ТУ 

сигнали узатилмаса, у ҳолатда ТУ каналига актив тўхталиш тушади, у 

фазанинг эркин белгиларига эга булиши мумкин. 2-расмда унинг белгилари 

𝜑С = 1200 деб қабул қилинган.  

 
2-расм. «Луч» тизимида ТУ сигналини тузилиши 

 

Мантиқий «0» белгиси ҳар доим «0» рақамии билан узатилади. Бу кўп 

тактли ТУ сигналининг хизмат қисми бўлиб, у қабул қилиш пунктида ТУ 

каналидан ЦС сигнали чиқиш тугунини ўчириб қўйиш учун керак. 

Мантиқий «1» белгисини юбориш учун мусбат, мантиқий «0» учун эса 

манфий фазалар фарқи ишлатилади. Ҳар бир сигналнинг ишчи такти 16 мс 

давом этади. Такт бошланишидаги фазалар фарқига қараб 0 ёки 1 қийматга 

эришади. ТУ сигналининг охирги такти якуний фазалар фарқи кўринишида 

чегараланмаган. ТУ сигналини қабул қилишнинг охири маълум белгиланган 

вақт (34 мс) оралиғида фаза ўзгаришининг йўқлиги билан характерланади. 

«Луч» тизимидан ҳозирги Ўзбекистон темир йўлларидаги Тошкент, 

Буҳоро ва Қарши МТУларининг участкаларида фойдаланилмоқда. 

“Диалог” ДМ тизими 

"Диалог" ДМ тизими темир йўл участкасида поездлар ҳаракатини 

хавфсизлик талабларига мувофиқ автоматлаштирилган бошқариш учун 

мўлжалланган[2, 4]. 

"Диалог" ДМ тизимида фойдаланиш учун чекловлар йўқ: автоном ёки 

электр тортқили участкаларда, бир ёки кўп йўлли поездлар ҳаракати бўлган 

темир йўл тугунларилари ва бўлимларида, тезюрар поездлар ҳаракатида, 

метро линияларида тизимини қўллаш мумкин бўлган соҳалардир. 

"Диалог" ДМ тизими қурилмалари марказий пост ва чизиқли (ижро 

этувчи ёки назорат) нуқталари ўртасида дуплекс ёки ярим дуплекс тезюрар 

ахборот алмашиш билан замонавий телемеханика тизимини ўз ичига олади. 

"Диалог" ДМ тизими бошқа тизимлар билан биргаликда ишлаш 

қобилиятига эга ва қуйидаги асосий функцияларни бажаради: 

- йўл объектларининг, энергия таъминот манбаларининг ҳолатини ва 

ҳаракат таркибининг ҳажмини аниқлаш; 

- поездларнинг ҳаракатини бошқариш, ҳамда станция ва перегондаги 

СМБ қурилмаларининг ҳолатини; 

- чизиқли пунктларга жавобгар буйруқларни шакллантириш ва узатиш; 

«Диалог» ДМ тизимидан ҳозирги Ўзбекистон темир йўлларидаги “Ягона 

диспетчерлик маркази”даги 11 та диспетчерлик участкасида 

фойдаланилмоқда. 

Ҳулоса. 

Темир йўл транспортида ташиладиган юк ва йўловчиларни манзилларига 

ўз вақтида тез ва ҳавфсиз етказишга бўлган талаблар ортиб бормоқда. Ушбу 

талабларни бажаришнинг асосий ечимларидан бири бу юк ва йўловчи ташувчи 

ҳаракат таркибларини ҳавфсизлигини таъминлаган ҳолда ҳаракат таркиби 

тезлигини оширишдир. Бу эса ўз навбатида поездлар ҳаракати графиги 

жадаллашувига ҳамда поезд диспетчерига қўшимча юкламаларни юклайди. 

Ушбу юкламаларни камайтиришда асосий усуллардан бири сифатида ташиш 

жараёнларини ҳаракат таркиблари учун диспетчерлик марказидан бошқарувга 

эга бўлган станцияларда маршрутларни тайёрлаш кетма-кетлигини 

автоматлаштириш орқали эришилади. 

